Ályktun 15. fulltrúaþings

Sjúkraliðafélags Íslands um heilbrigðismál

Fulltrúaþing Sjúkraliðafélags Íslands lýsir yfir miklum áhyggjum og eindreginni andstöðu við síendurteknum ákvörðunum  stjórnvalda um niðurskurð á fjárveitingum til heilbrigðisþjónustu landsmanna. Afleiðing niðurskurðarins eru farin að koma fram í skertri þjónustu við sjúklinga og auknu álagi á heimilin. Síðast en ekki síst hefur stöðug neikvæð umræða um heilbrigðisþjónustu landsmanna dregið úr áhuga yngri kynslóðarinnar til náms í heilbrigðisgreinum 
Árangur af markvissri uppbyggingu Landspítala – háskólasjúkrahúss er stefnt í hættu. Uppbygging öflugrar sérfræðiþjónustu sem er meginforsenda fyrir starfsemi öflugs háskólasjúkrahúss er fórnað. Félagið hvetur stjórnvöld eindregið til að taka upp samstarf og samráð við starfsfólk heilbrigðisþjónustunnar, launþegahreyfinguna, fjöldahreyfingu öryrkja, eldri borgara og annarra aðila sem hagsmuna hafa að gæta varðandi gæði og skilvirkni heilbrigðiskerfisins.

Fundurinn tekur undir ný samþykkta ályktun trúnaðarmanna Landspítala – háskólasjúkrahúss á hendur heilbrigðisyfirvöldum og stjórnendum sjúkrahússins um óþolandi vinnuálag og undirmönnun á öllum deildum sjúkrahússins. Álag sem hefur valdið og veldur starfsmönnum óbætanlegu heilsuleysi, kvíða og vaxandi óöryggi, sem orðið hefur til þess að fjöldi hæfra starfsmanna hafa hætt eða íhuga að hætta störfum  á  sjúkrahúsinu og leita annað. Skyndilausnir sem felast í ráðningu erlendra starfsmanna, leysa ekki vanda sjúkrahússins,  tungumálaerfiðleikar auka  álag á aðra starfsmenn og gætu valdið fjölgun óhappa í meðferð og umönnun sjúklinga.
Fulltrúaþing SLFÍ mótmælir  byggingu nýs sjúkrahúss sem að flestra mati megi bíða. Fjármununum sem ætlaðir eru til byggingarinnar er að mati þingsins betur varið til að efla og bæta það sem fyrir er. Auk þess sem þingið telur staðsetningu nýbygginganna orki tvímælis. Gott sjúkrahús byggir á góðu sérmenntuðu starfsfólki, góðum starfsanda, samstöðu og sameiginlegum metnaði starfsmanna fyrir því að  gera gott sjúkrahús betra.  Þingið skora á stjórnendur sjúkrahússins  að finna leiðir til að efla og bæta innra starf Landspítala háskólasjúkrahúss ef það mætti verða til þess að  leysa úr bráðaskorti á menntuðum sjúkraliðum og öðru sérmenntuðu starfsfólki. 
Ályktun 15. fulltrúaþings SLFÍ um kjaramál

Fulltrúaþing Sjúkraliðafélags Íslands telur að sá mikli  skortur á starfsfólki á heilbrigðisstofnunum geri kröfu um róttækar umbætur og annarra aðgerða til úrbóta. Vinnutími og vinnuaðstaða heilbrigðisstarfsmanna verði aðlöguð að fjölskyldugildum samtímans:

· Með styttri vinnutíma. Vinnuskylda  vaktavinnufólks verði tekinn til endurskoðunnar og vikuleg vinnuskylda stytt í 36 klst.
· Sjúkraliðum gefist kostur á að hætta störfum og fara 65 ára á lífeyri án skerðingar á lífeyristekjum.
· Þjónustutími leikskóla verði endurskoðaður með tilliti til þarfa vaktavinnufólks. 
· Kjör sjúkraliða verði metin með tilliti til þeirra miklu hjúkrunarþyngdar, álags og ofbeldis sem orðin er hluti af daglegri önn þeirra sem starfa á sjúkrastofnunum
Fulltrúaþing SLFÍ beinir þeim eindregnu tilmælum til kjaramálanefndar félagsins að taka nú þegar upp viðræður við fjármálaráðuneytið um endurskoðun á kjarasamningi félagins m.t.t. breytinga á launum starfahópa sem vinna við ummönnun og aðhlynningu á félags- og  heilbrigðisstofnunum, eftir að samningar voru undirritaðir. 

Ályktun 15. fulltrúaþings SLFÍ um menntamál
Fulltrúaþing Sjúkraliðafélags Íslands krefst þess að staðið verði við fyrirheit þverfaglegrar nefndar á vegum heilbrigðis- og tryggingamálaráðuneytisins, að sjúkraliðar sem lokið hafa eins árs sérnámi í hjúkrun aldraðra, fái störf sem hæfa menntun þeirra og færni. Þingi hvetur til þess að sérnám sjúkraliða verði kynnt fyrir forráðamönnum heilbrigðisstofnanna, í hverju það sé fólgið og hvað þeim sem því hafa lokið er heimilt að framkvæma samkvæmt námsvísi.
Sjúkraliðafélag Íslands lýsir ánægju sinni með þá  ákvörðun menntamálaráðuneytisins að þeim sem starfað hafa lengi við ummönnun sjúkra og aldraðra gefist tækifæri til þess að afla sér sjúkraliðamenntunnar. Félagið hvetur yfirmenn heilbrigðisstofnanna til þess að gera  þeim sem hafa áhuga á slíku námi það mögulegt án launaskerðingar.

Þing Sjúkraliðafélags Íslands skorar á heilbrigðis- og menntamálaráðherra að vinna að róttækum og áhugaverðum aðgerðum í samstarfi við félagi sem fái ungt fólk til að mennta sig til sjúkraliðastarfa.
Fulltrúaþing Sjúkraliðafélags Íslands leggur til:

· að forusta Sjúkraliðafélags Íslands fari í skóla um allt land og kynna fyrir sjúkraliðanemum starfsemi félagsins, kjör sjúkraliða og réttindi.

· að félagið  kosti námskeið fyrir sjúkraliða í starfsmanna- og launaviðtölum.

· að haldið verði áfram að mennta og fræða trúnaðarmenn sjúkraliða til að takast á við sífellt aukin og flóknari  verkefni inni á vinnustöðunum.

· lögð verði enn frekari áhersla á að kynna/túlka fyrir trúnaðarmönnum kjarasamninga félagsins og lög um réttindi og skyldur sjúkraliða.

· áframhaldandi stuðning við sí- og endurmenntunarmiðstöðina Framvegis svo hún megi sem best eflast og dafna sjúkraliðum til hagsbóta
Ályktun 15. fulltrúaþings SLFÍ um heilbrigðismál 

15. þing Sjúkraliðafélag Íslands gerir kröfu til þess að starfssvið sjúkraliða verði endurskoðað með það í huga að menntun þeirra verði betur nýtt.

Fulltrúaþing Sjúkraliðafélags Íslands vekur athygli stjórnvalda á miklum og viðvarandi skorti  á sjúkraliðum í mörg ár. Meðalaldur stéttarinnar hefur sífellt verið að hækka og er nú  46,72 ár. Þingið telur að ástæða  fyrir háum meðalaldri stéttarinnar sé af mörgum toga. Ein megin ástæðan telur þingið þó vera að sjúkraliðar hafi ekki fengið að þroskast og eflast í starfi jafnt og aðrar fagstéttir m.a. vegna vanmats heilbrigðisyfirvalda á námi stéttarinnar. 
Sjúkraliðar hafa haft miklar væntingar um að nefnd á vegum heilbrigðisráðuneytisins, sem fjallar um framtíðarstöðu sjúkraliðastarfsins, leggði fram rótækar tillögur um úrbætur varðandi störf og starfssvið sjúkraliða. Einnig eru væntingar um að nefndin bendi á leiðir til þess að fá ungt fólk til þess að fara í sjúkraliðanám. Því verði kynnt að störf sjúkraliða eru fjölþætt, skemmtileg og gefandi, á öllum sviðum heilbrigðisþjónustunnar. Á lyf- og handlæknissviði, við barnahjúkrun, enduhæfingu og á fleirri ólíkum stöðum innan heilbrigðiskerfisins. Sjúkraliðastarfið er jöfnum höndum þjónusta við unga sem aldna.
15. fulltrúaþing Sjúkraliðafélags Íslands harmar niðurstöðu Landlæknisembættisins að rýra gildi sérnáms sjúkraliða í hjúkrun aldraðra, með því að heimila ekki sjúkraliðum að vinna þau verk sem þeir hafa menntun til samkvæmt námskrá menntamálaráðuneytisins.  Fulltrúaþingið beinir þeirri kröfu  til heilbrigðisráðherra að hann taki þá pólitísku ábyrgð sem honum ber í málinu og krefji Landlæknisembættið um endurskoðun á afstöðu sinni sem kemur í veg fyrir að sérmenntaðir sjúkraliðar fái notið menntunar sinnar í starfi.

15. fulltrúaþing Sjúkraliðafélags Íslands skorar á heilbrigðisyfirvöld og stuðli  að viðhorfsbreytingum almennings til starfa heilbrigðisstétta í öldrunarþjónustunni og  auki þannig áhuga yngra fólks á störfum í þágu aldraðra. Þingið skorar á stjórnvöld að auka við valkosti aldraða, geðflatlaðra og öryrkja til búsetu í samræmi við þarfir þeirra og óskir. Einnig skorar þingið á stjórnvöld að tryggja örugga ferðaþjónustu fyrir  þessa aðila. Þingið gerir þá kröfu á stjórnvöld að þau beiti sér fyrir breytingum til framtíðar á skilvirkara samstarfi þeirra hópa sem mynda stuðningsnet þessara einstaklinga. 

